
ERABAKIA, 2012ko irailaren 27koa, Universidad del País Vasco / Euskal Herriko Unibertsitateko 

Gobernu Kontseiluarena, Kimika Zientzien Fakultatearen arautegia onartzeko dena.

Universidad del País Vasco / Euskal Herriko Unibertsitatearen Gobernu Kontseiluak ikaste­
gietarako arautegi markoa onetsi zuen 2012ko otsailaren 23ko Erabakiaren bidez, Gobernu 
Kontseiluaren 2011ko ekainaren 23an onetsitako garapen-arautegia berrikusteko egutegia beteaz.

Arautegi markoa oinarrizko arautegi gisa eratu da, beraz, sailek horren gaineko alderdien 
inguruan arautu beharrekoaz erabaki dezakete, modu horretara, zeinek bere antolamendu auto­
nomia bermatuz.

Ikastegien arautegi markoaren bigarren xedapen iragankorrak sei hileren epea ematen zuen, 
indarrean sartu zeneko datatik aitzina, ikastegiek bertan adierazitakora ekarri eta molda zitzaten 
tokian tokiko arautegiak.

Kimika Zientzien Fakultateak, arautegi honen babesera etorrita, onartu egin zuen Ikastegi 
Batzarrak 2012ko ekainaren 26an egindako bileran bertako arautegiaren arautegi marko berrirako 
egokitzapena.

Hori guztia kontuan hartuta, eta ikusita idazkari nagusiaren proposamena, Gobernu Kontseiluak 
honakoa.

ERABAKI DU:

Lehenengoa.– Kimika Zientzien Fakultatearen arautegia onestea.

Bigarrena.– Euskal Herriko Agintaritzaren Aldizkarian argitaratzeko agindua ematea.

Hirugarrena.– Kimika Zientzien Fakultatearen arautegia argitaratu eta biharamunean jarriko da 
indarrean.

Leioa, 2012ko irailaren 27a.

Errektorea,
IÑAKI GOIRIZELAIA ORDORIKA.

Idazkari nagusia,
EVA FERREIRA GARCIA.



206. zk.

2012ko urriaren 23a, asteartea

EUSKAL HERRIKO AGINTARITZAREN ALDIZKARIA

2012/4689 (3/2)

ERANSKINA

UPV/EHUKO KIMIKA ZIENTZIEN FAKULTATEAREN ARAUTEGIA

1. artikulua.– Ikastegien Oinarrizko Arautegiko 9.2 artikuluaren zehaztapena.

2.– Ikastegiko Batzarrak 20 kide hautetsi izango ditu, era honetara banatuta unibertsitate sek­
toreen arabera:

– Unibertsitatearekin lotura iraunkorra daukaten irakasle eta ikertzaileak: % 60.

– Gainerako irakasle eta ikertzaileak: % 5.

– Ikasleak: % 25.

– Administrazio eta zerbitzuetako langileak: % 10.

2. artikulua.– Ikastegien Oinarrizko Arautegiko 12.2 artikuluaren zehaztapena.

2.– Ikastegiko Akademia Antolakuntzako Batzordeak osakide hauek izango ditu, betiere 
gizonezkoen eta emakumezkoen kopurua orekatua dela, ahal bada: ikastegiko dekanoa edo hark 
bere ordez izendatzen duen pertsona (bera izango da burua); ikastegiko idazkari akademikoa edo 
hark bere ordez izendatzen duen pertsona (idazkaria izango da); Fakultate Batzarrak izendatutako 
lau irakasle; eta Fakultate Batzarrak izendatutako ikasle bat.

Batzorde honetako kide izateko ez da beharrezkoa Ikastegiko Batzarreko kide izatea.

3. artikulua.– Euskara Batzordea. Ikastegien Oinarrizko Arautegiko 5.2.o) artikuluaren zehaztapena.

5.– Eginkizunak: 2.– Hauek dira ikastegien eginkizunak: o) Euskarazko irakats eskaintza eta 
euskararen normalkuntza arlo guztietan bultzatzea. Euskara Batzorderik eratzen ez den bitartean, 
arlo honetako eginkizunak Akademia Antolakuntzako dekanordeak burutuko ditu.

4. artikulua.– Berdintasun Batzordea. Ikastegien Oinarrizko Arautegiko 5.2.1) artikuluaren 
zehaztapena.

5.– Eginkizunak: 2.– Hauek dira ikastegien eginkizunak: l) Ikastegian genero berdintasuna 
lortzeko neurriak hartzea. Berdintasun Batzorderik eratzen ez den bitartean, arlo honetako egin­
kizunak Nazioarteko Harremanetako dekanordeak burutuko ditu.

5. artikulua.– Ikastegien Oinarrizko Arautegiko 10.2.b) artikuluaren zehaztapena.

2.– Ikastegiko Batzarrak ikastegiaren bizitza akademikoan eragina daukaten oinarrizko erabaki 
guztiak hartu behar ditu, batez ere honakoak:

b) Dekanoa aukeratzea.

6. artikulua.– UPV/EHUko Hauteskundeei buruzko Arautegi Orokorreko 7 artikuluaren 
zehaztapena.

Ikastegiko dekanoa hautatzeko, botoa aldez aurretik ematea onartuko da, Hauteskundeei 
buruzko Arautegi Orokorreko 7. artikuluan zehaztutakoari jarraituz.

7. artikulua.– Dekanoa aukeratzeko hautagai zerrendak. UPV/EHUko Hauteskundeei buruzko 
Arautegi Orokorreko 18.4 artikuluaren zehaztapena.

4.– Ikastegiko dekanoaren kargurako hautagai zerrendari programa erantsi behar zaio.

8. artikulua.– Ikastegien Oinarrizko Arautegiko 19.1 artikuluaren zehaztapena.

1.– Kide anitzeko organoa balioz eratzeko, beharrezkoa izango da kideen gehiengo osoa bertan 
egotea lehenengo deialdian, edo gutxienez kideen heren bat egotea bigarren deialdian. Deialdi 
bien artean hamabost minutuko tartea egon beharko da.

Edozein kasutan, beti egon beharko dute bileran organoko buruak eta idazkariak edo, bestela, 
haien ordezkoek.

9. artikulua.– Ikastegien Oinarrizko Arautegiko 23.2 artikuluaren zehaztapena.

2.– Hartutako erabakiak, beranduen jota, hiru egun balioduneko epean argitaratuko dira 
ikastegiko iragarki oholean eta posta elektronikoz bidaliko dira fakultatearen banaketa zerrendara, 
betiere datuak babesteko legeriak dioena errespetatuta Organoko idazkariak eta buruak bermatu 
egin beharko dute bileran hartutako erabakiak argitaratu egiten direla eta gutxien dela hilabete 
bat egongo direla ikusgai. Aldi hori kontuan hartuko da errektoreari errekurtsoak aurkezteko epea 
zenbatzean.

10. artikulua.– Epaimahaiak.

Ikasleen ebaluazioari buruzko arauei jarraiki beharrezkoa izanez gero epaimahaia eratzea, 1., 
2., 3. edo 4. deialdirako, 5. eta 6. deialdietako epaimahaiak arituko dira.

11. artikulua.– UPV/EHUko Hauteskundeei buruzko Arautegi Orokorreko 4.2 artikuluaren 
zehaztapena.

Hautetsiak kargua uzten duenean zerrenda bereko hurrengo kide ez-hautetsiak beteko du haren 
lekua. Ordezkapena indarrean sartuko da organoko idazkariak horren berri ematen duenean, 
gehienez ere 15 egun balioduneko epean ordezkapena egin behar dela jakiten duenetik hasita.

12. artikulua.– UPV/EHUko Hauteskundeei buruzko Arautegi Orokorreko 4.3 artikuluaren 
zehaztapena.

3.– Kide anitzeko organoko titularra kanpoan edo gaixorik dagoenean eta, oro har, gutxienez hiru 
hilabetean bertan egongo ez denean arrazoi justifikaturen bategatik, behin-behineko ordezkoak 
beteko du haren lekua. Ordezkapena gauzatzeko, halako egoera batean dagoen titularrak kide 
anitzeko organoko buruari eman beharko dio bere ordezkapenaren berri, eta 15 eguneko epean 
gauzatuko da.

XEDAPEN IRAGANKORRA

Ikastegien Oinarrizko Arautegiko lehen xedapen iragankorrari jarraituz, Ikastegiko Batzarrak 
egungo osaera bera izango du harik eta ofizialki berritzea dagokion arte; izan ere, egungo batzarra 
2011ko maiatzaren 18an indarrean sartutako UPV/EHUko Hauteskundeei buruzko Arautegi 
Orokorrari jarraituz aukeratu zen.


